
 

Adroddiad i’r Cabinet 

Dyddiad y cyfarfod 28 Gorffennaf 2020 

Aelod/Swyddog Arweiniol  Aelod Arweiniol Tai a Chymunedau 

Awdur yr Adroddiad Rheolwr Gwarchod y Cyhoedd ac Amgylchedd Adeiladu 

Teitl Trwyddedu Ychwanegol i Dai Amlfeddiannaeth 

1. Am beth mae’r adroddiad yn sôn? 

1.1 Mae’r adroddiad yn sôn am gael cymeradwyaeth Aelodau ar ail-ddynodi Cynllun 

Trwyddedu Ychwanegol i Dai Amlfeddiannaeth yn y Rhyl ac ymestyn y dynodiad 

i eiddo perthnasol ym Mhrestatyn, Dinbych a Llangollen.  

2. Beth yw'r rheswm dros wneud yr adroddiad hwn? 

2.1. Mae’r Cyngor wedi bod yn gweithredu Cynllun Trwyddedu Ychwanegol ar gyfer 

Tai Amlfeddiannaeth yn y Rhyl ers bron i 10 mlynedd. Mae Deddf Tai 2004 yn 

mynnu ein bod yn adolygu dynodiad y cynllun Trwyddedu Ychwanegol bob 5 

mlynedd.  

3. Beth yw’r Argymhellion? 

3.1. Mae swyddogion yn ceisio cael barn Aelodau ar ail-ddynodi Cynllun Trwyddedu 

Ychwanegol yn y Rhyl a hefyd ar y cynnig i ymestyn y dynodiad i Brestatyn, 

Dinbych a Llangollen. 

4. Manylion am yr adroddiad  

Cefndir 

4.1. Cyflwynodd Deddf Tai 2004 ddyletswydd i awdurdodau lleol weithredu Cynllun 

Trwyddedu Gorfodol ar gyfer mathau penodol o dai amlfeddiannaeth sy’n 

cynnwys: 

 3 llawr neu ragor, gyda 5 neu ragor o breswylwyr gan ffurfio 2 aelwyd neu ragor. 
 



 
 

4.2. Nod y Cynllun Trwyddedu Gorfodol yw sicrhau bod y Tai Amlfeddiannaeth yn 

cael eu rheoli’n iawn gan unigolion addas a phriodol, bod yr eiddo wedi’i 

ddodrefnu gyda chyfleusterau addas, a bod y trefniadau diogelwch tân yn 

dderbyniol.  Fodd bynnag, dim ond nifer fechan o Dai Amlfeddiannaeth yn Sir 

Ddinbych sy'n disgyn o fewn meini prawf Trwyddedu Gorfodol fel sy'n ofynnol 

dan y Ddeddf.  

4.3. Mae Deddf Tai 2004 hefyd yn cynnwys darpariaethau sy’n galluogi awdurdodau 

lleol i ymestyn cynllun trwyddedu i gategorïau eraill o Dai Amlfeddiannaeth i fynd 

i’r afael â phroblemau penodol nad ydynt yn cael eu cynnwys yn y Cynllun 

Gorfodol. Gelwir hyn yn Drwyddedu Ychwanegol. 

4.4. Ar 8 Medi, 2009, cafwyd cymeradwyaeth y Cabinet ar Drwyddedu Ychwanegol ar 

gyfer y Rhyl. Daeth y Cynllun hwn i rym ar 1 Ionawr, 2010. Adolygwyd y cynllun 

gan y Cabinet ym mis Rhagfyr 2004 a’i ymestyn am 5 mlynedd arall. 

4.5. O 27 Ionawr, 2020, mae 145 o Dai Amlfeddiannaeth wedi cael eu trwyddedu 

drwy’r Cynllun Trwyddedu Ychwanegol a 33 wedi cael eu Trwyddedu drwy’r 

Cynllun Gorfodol h.y. cyfanswm o 178. 

Elfennau i’w Hystyried: 

Yr ardal ddaearyddol sy’n cael ei chynnwys gan “Drwyddedu Ychwanegol”. 

4.6. Ar hyn o bryd, mae’r cynllun Trwyddedu Ychwanegol yn gymwys i eiddo 

perthnasol yn y Rhyl yn unig. Argymhellodd Swyddogion bod y cynllun yn cael ei 

ehangu i gynnwys Tai Amlfeddiannaeth ym Mhrestatyn, Dinbych a Llangollen. 

Y math o Dai Amlfeddiannaeth sy’n cael eu cynnwys gan “Drwyddedu 

Ychwanegol” 

 unrhyw fath o Dai Amlfeddiannaeth a ddiffinnir gan Adran 254 Deddf Tai 2004, 

nad ydych yn disgyn o fewn y cynllun trwyddedu gorfodol, ac sy’n cynnwys 3 

neu ragor o unigolion, gan ffurfio dwy aelwyd neu ragor. 

 Eiddo Tai Amlfeddiannaeth sydd wedi'u diffinio o fewn Adran 257 y Ddeddf 

Tai; Tai Amlfeddiannaeth sydd wedi’u creu drwy drawsnewid adeiladau i 

fflatiau, ond nid ydynt yn bodloni Rheoliadau Adeiladu 1991, ac o ganlyniad 

nid ydynt wedi dod i'r safonau perthnasol 



 
 

 

Cyfiawnhad a thystiolaeth dros ail-ddynodi cynllun Trwyddedu Ychwanegol 

4.7. Er mwyn dynodi Cynllun Trwyddedu Ychwanegol, mae Deddf Tai 2004 yn nodi 

bod angen i’r Awdurdod Lleol fod yn fodlon ei fod yn bodloni meini prawf 

penodol. Mae (Atodiadau 1, 3, 4 a 5) yr adroddiad hwn yn darparu llythyrau o 

gefnogaeth ar gyfer Trwyddedu Ychwanegol gan NWP a NWFRS ynghyd â 

rhagor o dystiolaeth i gefnogi estyniad o’r cynllun. 

Yr Amodau i’w gweithredi fel rhan o’r cynllun Trwyddedu Ychwanegol  

4.8. Mae Amodau a Safonau'r Trwyddedu wedi cael eu hadolygu a'u diweddaru fel y 

mabwysiadwyd y safonau presennol yn ôl yn 2010. Mae'r amodau arfaethedig 

wedi cael eu hamlinellu yn Atodiad 2. Y prif newidiadau yw: 

 Trawsnewid safonau gofod ystafell ychydig i fod yn unol â Lloegr. 

 Amodau Arbed Ynni i’w diwygio yn unol â Rheoliadau Arbed Ynni Newydd 
(Eiddo a rentir yn breifat) (Cymru a Lloegr) 2015. 

 Amodau manylach ar storio a gwaredu sbwriel. 

 Diwygiadau o ymddygiad Gwrthgymdeithasol. 

 Diogelwch Nwy - Mae'n rhaid gosod larwm carbon monocsid (CO) i unrhyw 
ystafell a ddefnyddir fel llety preswyl ac sy’n cynnwys cyfarpar tanwydd nwy.  

 Ffioedd i’w ychwanegu i gynllun Trwyddedu Ychwanegol 

4.9. Mae’r ffioedd Trwyddedu wedi cael eu hadolygu hefyd.  Rydym yn cynnig 

mabwysiadu'r Strwythur Ffioedd presennol gyda buddion a gostyngiadau 

ychwanegol i landlordiaid am gydymffurfio a rheoli'n dda. Mae ffioedd yn cael eu 

hatodi'n Atodiad 6. 

Y sylwadau a dderbyniwyd o ymgynghoriad ffurfiol 

4.10. Gellir canfod crynodeb o’r sylwadau a dderbyniwyd o’r ymarfer ymgynghori yn 

Atodiad 8 ac unrhyw newidiadau a wnaed o ganlyniad i sylwadau wedi'u 

hamlygu'n goch ar y dogfennau perthnasol. 

Ystyriaeth o bryd y dylid cyflwyno’r cynllun 

4.11. Yn ystod pandemig presennol Covid-19, rhannwyd canllawiau anstatudol LlC 

sy’n awgrymu y dylai Awdurdodau Lleol ystyried oedi cyflwyniad cynlluniau 

trwyddedu nad ydynt yn orfodol, fel rydym wedi gwneud ers y 2 fis diwethaf. Fodd 



 
 

bynnag, rydym yn ystyried bod buddion cyflwyno’r cynllun i’r gymuned, a 

diogelwch tenantiaid yn cymryd blaenoriaeth dros oedi pellach. Os yw’r Cabinet 

yn cymeradwyo’r Cynllun Trwyddedu Ychwanegol, yna bydd yn dechrau mewn 3 

mis, ac yn unol â’r Statud. 

5. Sut mae’r penderfyniad yn cyfrannu at y Blaenoriaethau 
Corfforaethol? 

5.1. Cydnabyddir bod angen i sicrhau bod tai ar gael i fodloni anghenion preswylwyr 

Sir Ddinbych a bod hyn yn elfen bwysig mewn cadw neu atynnu pobl ifanc i fyw 

yn yr ardal. Mae rheoli effeithiol a effeithlon y sector rhentu preifat, a Thai 

Amlfeddiannaeth yn benodol yn allweddol wrth sicrhau bod yr amcan hwn yn cael 

ei gyflawni i denantiaid, preswylwyr a landlordiaid. 

5.2. Mae rheoli Tai Amlfeddiannaeth yn cyfrannu at ddarpariaeth ystod eang o lety ar 

gael i weddu gwahanol anghenion hefyd, ac mae'n cyfrannu i un o'r camau 

gweithredu sef cefnogi pobl ifanc i gael mynediad i dai addas y maent yn gallu eu 

fforddio. 

5.3. Yn Ardal Adfywio Gorllewin y Rhyl, rydym yn bwriadu creu cymdogaeth atyniadol 

lle byddai pobl sy’n gweithio eisiau byw, ac mae angen i’r Tai Amlfeddiannaeth 

sy’n weddill eu rheoleiddio’n gymesur i gyflawni hyn. 

6. Faint fydd hyn yn ei gostio a sut y bydd yn effeithio ar 
wasanaethau eraill? 

6.1. Bydd costau’n cael eu cynnwys o fewn cyllidebau gwasanaeth, ac fe gynhigir bod 

y ffioedd trwyddedu presennol yn cael eu cadw. 

7. Beth yw prif gasgliadau’r Asesiad o Effaith ar Les? 

7.1. Y prif gasgliadau o’r Asesiad o Effaith ar Les yw bod y canlyniad yn cyfrannu'r 

gadarnhaol yn gyffredinol i'r nodau lles. Byddai cynllun trwyddedu tai fel hwn yn 

cael effaith gadarnhaol eang ar les cymdeithasol, effaith amgylcheddol ac ar 

welliannau economaidd i’r ardal ehangach. Mae’r adroddiad hwn wedi amlygu 

bod angen canolbwyntio ar gynhwysiad cymdeithasol a datblygiad. Gweler 

Atodiad 7 am gopi o’r Asesiad o Effaith ar Les. 



 
 

8. Pa ymgynghoriadau sydd wedi eu cynnal gyda Chraffu ac 
eraill? 

8.1 Mae ymgynghori ffurfiol wedi cael eu cynnal gyda’r Craffu Partneriaethau, y MAG 

perthnasol, yr Aelod Arweiniol a gwasanaethau eraill o fewn CSDd a 

Phartneriaid, a bu ymgynghoriad ffurfiol ar Borth Ymgynghori CSDd am 10 

wythnos. Yn gyffredinol, roedd y sylwadau’n gefnogol o gyflwyno Cynllun 

Trwyddedu Ychwanegol ar gyfer Tai Amlfeddiannaeth, ond roedd un her ffurfiol 

ac fe’i derbyniwyd gan Gymdeithas Genedlaethol Landlordiaid Preswyl (NRLA). 

Mae crynodeb o’r ymatebion i’w weld yn Atodiad 8. 

9. Datganiad y Prif Swyddog Cyllid 

9.1. Dylai unrhyw gostau sy’n gysylltiedig â'r cynllun hwn gael eu cynnwys mewn 

cyllidebau presennol ac felly nid oes unrhyw oblygiadau ariannol amlwg yn yr 

adroddiad. 

10. Pa risgiau sydd yna ac a oes unrhyw beth y gallwn ei wneud 
i’w lleihau? 

10.1. Gallai’r gallu i weinyddu a gweithredu’r cynllun fod yn risg.  Fodd bynnag, rydym 

yn ystyried bod yr adnoddau presennol o ran staff yn ddigonol.  Fodd bynnag, os 

ydym ni’n nodi’r angen, yna byddai’r incwm a gynhyrchir gan y cynllun yn cael ei 

ddefnyddio yn erbyn costau cyflogi staff dros dro ychwanegol. 

11. Pŵer i wneud y Penderfyniad 

11.1. Mae Adran 56 Deddf Tai 2004 (y Ddeddf) yn rhoi pŵer i’r awdurdod lleol naill ai 

ddynodi ardal eu rhanbarth neu ardal o fewn eu rhanbarth fel un sy'n destun 

cynllun trwyddedu ychwanegol mewn perthynas â disgrifiad o Dai 

Amlfeddiannaeth a nodir yn y dynodiad. 

Mae Adran 65 (2) y Ddeddf yn rhoi pŵer i’r awdurdod lleol osod safonau lleol 

uwch yn ogystal â'r safonau a ragnodir gan ddeddfwriaeth. 

Mae Adran 63(3) y Ddeddf yn datgan y gall yr awdurdod lleol ofyn am ffi ynghlwm 

wrth gais trwyddedu, a osodir gan yr awdurdod lleol. 


